
KUVENDI 
Grupi Parlamentar i Partisif Demokratike 

Dergohet Raporti i anetareve te opozites ne Keshi llin per Rregul loren, Mandatet 
dhe lmunitetin 

Znj. Lindita Niko lla 
Kryetare e Kuvendit 

E nderuar znj. Kryetare e Kuvend it, 

Ne emer te anetareve te Grupit Parlamentar te Partise Demokratike ne Keshillin per Rregulloren, 
Mandatet dhe lmunitetin, lutem gjeni bashkelidhur raportin tone lidhur me zbatimin e vendimit nr. 
112023 te Gjykates Kushtetuese mbi mocionin e 1110 se deputeteve per papajtueshmerine me 

mandatin te deputetes Olta XHACKA. 

Duke ju falenderuar per mirekuptimin, 

GRUPI P ARLAMENT AR I P ARTISE DEMOKRA TIKE 

KRYETARI 
Gazment BARDHI 



AePU8LtKA e SHQIP f AIS l 

KUVENDI 

RAPORTIPERFUNDIMTAR 

I KESHILLIT PER RREGULLOREN, MANDA TET DHE IMUNITETIN 

LIDHURME 

MOCIONIN E JO ME PAK SE 1/10 SE ANETAREVE TE KUVENDIT TE 
SHQIPERISE, DEPUTETE TE GRUPIT PARLAMENTAR TE PARTISE 
DEMOKRA TIKE ME OBJEKT KONST ATIMIN E PA VLEFSHMERISE 

DHE MBARIMIT TE MANDATIT TE DEPUTETES ZNJ. OLTA XHACKA 

DHE 

ZBA TIMIN E VENDIMIT NR. 1/2023 TE GJYKA TES KUSHTETUTES TE 
REPUBLIKES SE SHQIPERISE 



I. HYRJE 

Ne daten 20.06.2022, protokolluar nga Kuvendi me nr. 2283 prot., katermbedhjete 

deputete te Grupit Parlamentar te Partise Demokratike, jo me pak se 1/10 e anetareve 

te Kuvendit te Shqiperise, kane dorezuar nje mocion me objekt: "Kerkohet ndjekja 

e procedures parlamentare per konstatimin e pavlefshmerise dhe mbarimit te 

mandatit te deputetes znj. Olta Xhacka. ". Ne permbajtje te kesaj kerkese 

argumentohet gjeresisht se deputetja e Kuvendit te Shqiperise, e cila aktualisht mban 

edhe postin e ministres per Evropen dhe Punet e Jashtme, Znj . Olta Xhacka ka 

ushtruar funksionin e deputetes ne kundershtim me nenin 70, pikat 2 dhe 3 te 

Kushtetutes se Shqiperise, pasi ka ushtruar veprimtari fitimprurese me pasuri te 

shtetit, nga shoqeria tregtare ne pronesi te bashkeshortit te saj, Z. Artan Gaci. 

Pas depozitimit te kesaj kerkese, me urdherin nr. 57, date 22.06.2022, kryetarja e 

Kuvendit te Shqiperise, Znj. Lindita Nikolla ka urdheruar: "1. Thirrjen e Keshillit 

per Rregulloren, Mandatet dhe Imunitetin, date 24.06.2022, ora 10:30 ne Kryesine 

e Kuvendit. II. Rendi i dites eshte si me poshte: Shqyrtimi i mocionit te 1110 te 

deputeteve perfaqesues te Grupit Parlamentar te Partise Demokratike per ndjelqen 

e procedures parlamentare per konstatimin e pavlefshmerise dhe mbarimit te 

mandatit te deputetes Olta Xhacka. ". 

Keshilli per Rregulloren, Mandatet dhe lmunitetin ka zhvilluar pese mbledhje per 

shqyrtimin e mocionit te 1110 se deputeteve te Grupit Parlamentar te PD-se lidhur 

me konstatimin e pavlefshmerise dhe mbarimit te mandatit te deputetes Znj. Olta 

Xhacka, perkatesisht ne datat 24.06.2022, 01.07.2022, 08.07.2022, 15.07.2022 dhe 

16.09.2022. Gjate ketyre kater mbledhjeve eshte bere prezantimi i mocionit nga 

perfaqesuesit e 1110 se deputeteve, jane paraqitur dokumentet shoqeruese te 

mocionit, nismetaret e mocionit iu jane pergjigjur pyetjeve te anetareve te Keshillit 

dhe eshte degjuar mendimi i avokatit mbrojtes te Znj. Xhacka. 

Ne mbledhjen e dates 16.09.2022, te thirrur me kerkese te pese anetareve, deputete 

te Kuvendit te Shqiperise, ka vazhduar shqyrtimi i mocionit te paraqitur lidhur me 

mandatin e Znj. Xhacka. Gjate kesaj mbledhjeje, eshte konstatuar perfundimi i 

shqyrtimit te kerkeses dhe eshte vendosur unanimisht qe paleve t'u jepet nje afat 2-

javor per paraqitjen e raportit perfundimtar qe do t'i percillet me pas per shyrtim dhe 

miratim seances plenare. Afati 2-javor perkonte me daten 30.09.2022. Ne zbatim te 

ketij vendimi, relatori i caktuar nga Grupi Parlamentar i Partise Demokratike, 

deputeti Gazment Bardhi ka pergatitur raportin perfundimtar. Ne mbledhjen e dates 

19.10.2022 jane prezantuar raportet perfundimtare te pergatitura nga Grupi 

Parlamentar i Partise Demokratike dhe Grupi Parlamentar i Partise Socialiste. Ne 

kushtet kur ndermjet pakices parlamentare dhe shumices nuk eshte rene dakord per 

dergimin e 9eshtjes ne Gjykaten Kushtetuese (Gjykata), raportet i kane kaluar per 

shqyrtim seances plenare te Kuvendit. 

Me vendimin nr. 83, date 17.11.2022, Kuvendi ka vendosur mosmiratimin e raportit 

te pakices parlamentare ne KRRMI, me objekt konstatimin e pavlefshmerise dhe 

mbarimit te mandatit te deputetes Olta Xhavka (vendimi nr. 83/2022), ndersa me 

vendimin nr. 84, date 17.11.2022, ka vendosur miratimin e raportit te shumices 

parlamentare ne KRRMI, me objekt konstatimin e pavlefshmerise dhe mbarimit te 

mandatit te deputetes Olta Xhavka (vendimi nr. 84/2022). 

Ne daten 18.11.2022 kerkuesi i eshte drejtuar Gjykates Kushtetutese me kerkese per 

zgjidhjen e mosmarreveshjes se kompetences se krijuar mes tij dhe Kuvendit, si 

rrjedhoje e vendimmarrjeve nr. 83/2022 dhe nr. 84/2022. Me vendimin nr. 1/2023 

Gjykata Kushtetuese ka vendosur: "1. Pranimin e kerkeses. 2. Zgjidhjen e 

konfliktitlmosmarreveshjes se kompetences ndermjet Kuvendit te Shqiperise dhe 

subjektit kushtetues ne konflikt, jo me pak se 111 0-ta e deputeteve. 3. Shfuqizimin e 

vendimeve nr. 83, date 17.11.2022 "Per mosmiratimin e raportit te pakices 

parlamentare ne Keshillin per Rregulloren, Mandatet dhe Imunitetin, me objekt 

konstatimin e pavlefshmerise dhe mbarimit te mandatit te deputetes Olta Xhar;ka" 

dhe nr. 84, date 17.11.2022 "Per miratimin e raportit te shumices parlamentare ne 

Keshillin per Rregulloren, Mandatet dhe Imunitetin, me objekt konstatimin e 

pavlefshmerise dhe mbarimit te mandatit te deputetes Olta Xhar;ka " te Kuvendit te 

Shqiperise, site papajtueshme me Kushtetuten e Republikes se Shqiperise.". 

Pas disa mbledhjeve te Keshillit te Legjislacionit, me date 08.04.2024 u mblodh 

Keshilli per Rregulloren, Mandatet dhe Imunitetin, i cili vendosi tja kaloje ceshtjen 

seances plenare te dates 11.04.2024. 

II. RRETHANAT E CESHTJES 

Ligji per investimet strategjike eshte miratuar ne 28 maj 2015 dhe ka hyre ne fuqi 

ne 17 Tetor 2015. Menjehere pas hyrjes ne fuqi te ligjit, konkretisht me date 21 tetor 

2015, eshte krijuar shoqeria tregtare AG.TCC shpk, me objekt veprimtarie investime 

ne hoteleri-turizem. Kjo kompani e krijuar vetem 4 dite pas hyrjes ne fuqi te ligjit 

per investimet strategjike, rezulton se eshte ne pronesi te Z. Artan Gac;i, i cili eshte 

administrator dhe ortaku i vetem i saj. Z. Artan Gac;i rezulton se eshte bashkeshorti 

i deputetes se Partise Socialiste dhe Ministres per Europen dhe Punet e Jashtme znj. 

Olta Xhacka. 

Kompania e krijuar menjehere pas miratimit te ligjit per investimet strategjike 

AG.TCC sh.p.k. ne pronesi te bashkeshortit te ministres dhe deputetes znj. Olta 

Xhacka, me vendimin nr. 3/5, date 29.03.2021 "Per miratimin e statusit 

"investim/investitor strategjik procedure e asistuar " per projektin e investimit 

"DREAMADES LUXURY SUITES', me subjekt "AG.TCC" sh.p.k, me NUIS 

L52227046H" te Komitetit te Investimeve Strategj ike, ka perfituar status in e 

investitorit strategjik per ndertimin e nje hoteli disa katesh me 5 yje ne nje siperfaqe 

zhvillimi prej 10,592 m2 dhe me vlere rreth 5,5 milion euro, ne Gji leke, Bashkia 

Himare. Nder te tjera vendimi i Komitetit te Investimeve Strategjike parashikon 

masat lehtesuese qe perfiton kompania ne pronesi te bashkeshortit te Ministres dhe 

deputetes znj. Olta Xhacka. 

Ne perputhje me Vendimin e KIS nr. 3/5 date 29.03.2021, shoqeria ne pronesi te 

bashkeshortit te ministres dhe deputetes znj. Olta Xhacka ka perfituar masen 

mbeshtetese te lejimit te perdorimit te bregut para hotelit per nje periudhe 30 vje<;are. 

Sipas vendimit, shoqeria investuese synon qe zonen e bregdetit ta perdore 

eskluzivisht per zhvillimin e veprimtarise turistike ne sherbim te Hotelit qe po 

zhvillohet dhe, per kete qellim, ne kete zone planifikohet te instalohen disa stacione 

plazhi, ku synohet te ofrohet sherbim i cilesise se larte, ne perputhje edhe me 

standardet mete mira nderkombetare. Per kete arsye, por edhe me qellim qe subjekti 

investues te perfitoje nga incentiva e reduktimit te TVSH-se, sipas pikes 2, neni 1111 

i VKM nr. 953 date 29.12.2014, subjekti investues ka krijuar nje shoqeri te dedikuar 

(SPY). 

Ne daten 25.06.2021, znj. Taeni Lin Grzych-Sutton, shtetase amerikane e lindur me 

1990 dhe banuese ne Rezidencen "Kodra e Diellit", Nr. 22, Shk. 298, Ap. 14, Tirane, 

Shqiperi, ka krijuar me nje kapital prej 500 milion lekesh shoqerine AGTCC 

HOTEL MANAGEMENT, me objekt veprimtarie "sherbim hoteleri turizem". 5 dite 

pas krijimit, shoqeria AGTCC HOTEL MANAGEMENT sh.p.k. nenshkruan nje 

marreveshje bashkepunimi me shoqerine "AG.TCC" sh.p.k, ne pronesi te 

bashkeshorit te ministres dhe deputetes znj. Olta Xhacka per administrimin e 

pasurise publike, qe ky i fundit ka perfituar si investitor strategjik, pra brigjet e detit 

dhe plazhin ne zonen e Gjilekes, Bashkia Hi mare. Pra, aktualisht shoqeria investuese 

"AG.TCC" sh.p.k. ka lidhur nje marreveshje bashkepunimi nr. rep. 695, nr. kol. 420, 

date 30.06.2021 , me shoqerine "AGTCC HOTEL MANAGEMENT" sh.p.k., per 

operimin e strukturave turistike ne projektin Dreamades Luxury Suits, ku perfshihet 

edhe operimi i stacioneve te plazhit ne bregun perballe hotelit, duke luajtur keshtu 

rolin e nje shoqerie te dedikuar (SPY). 

Kjo marreveshje vetem 15 dite me vone, me date 15 Korrik 2021 reflektohet ne nje 

tjeter vendim te Komitetit te Investimeve Strategjike nr. 3/9, date 15/07/2021 "Per 

nje ndryshim ne vendimin nr. 3/5 date 29.03.2021 te KIS "Per miratimin e statusit 

"investim/investitor strategjik procedure e asistuar" per projektin e investimit 

"DREAMADES LUXURY SUITES', me subjekt "AG.TCC" sh.p.k., me NUIS 

L52227046H, ku konfirmohet perfitimi i statusit te investitorit strategjik, masat 

mbeshtetese dhe e drejta per perdorimin e pasurise publike - brigjeve te detit dhe 

plazhit, si dhe reflektohet marreveshja e bashkepunimit e lidhur midis dy shoqerive. 

Ne vijim, me vendimin nr. 137, date 2 Mars 2022 "Per lejimin e perdorimit te 

brigjeve dhe te zones perkatese te plazhit perballe kompleksit, ne funksion te 

realizimit te projektit investues strategjik "DREAMADES LUXURY SUITES', 

Keshilli i Ministrave ka konkretizuar dhenien e te drejtes se perdorimit te brigjeve 

te detit dhe te zones perkatese te plazhit per shoqerine investuese, duke detyruar 

Bashkine Himare te lidhe kontraten me to. Konkretisht, Bashkia Himare ka 

detyrimin qe, brenda 15 (pesembedhjete) diteve nga data e paraqitjes se kerkeses se 

investitorit strategjik "AGTTC Hotel Management" sh.p.k., me NUIS 

Mll825022K, te lidhe kontraten perkatese per lejimin e perdorimit te brigjeve te 

detit dhe te zones perkatese te plazhit perballe kompleksit, ne perputhje me 

siperfaqet dhe destinacionin e kerkuar nga subjekti, te lejuara me vendimin nr. 3/5, 

date 29.3.2021, te Komitetit te Investimeve Strategjike, te ndryshuar, dhe te 

konfirmuara me tej nga Bashkia Himare. 

Dhenia e pasurise publike per qellime fitimi dhe ushtrimi te veprimtarive 

fitimprurese, eshte bere ne shkelje flagrante te ndalimeve kushtetuese dhe ligjore, qe 

ndalojne deputetin dhe per efekt te ligjit bashkeshortin e tij, te perfitoje pasuri te 

shtetit apo te kryeje veprimtari fitimprurese qe burojne nga pasurite e shtetit. Ky fakt 

perben shkelje te rende te ligjit, qe passjell mbarimin/pavlefshmerine e mandatit te 

deputetit, sipas nenit 71/2/c te Kushtetutes. 

III. E DREJTA E APLIKUESHME 

Kushtetuta e Republikes se Shqiperise: 

(i) Neni 70 parashikon se: "1. Deputetet perfaqesojne popullin dhe nuk lidhen 

me asnje mandat detyrues. 2. Deputetet nuk mund te ushtrojne njekohesisht 

asnje detyre tjeter shteterore, pervec; asaj te anetarit te Keshillit te Ministrave. 

Rastet e tjera te papajtueshmerise caktohen me ligj. 3. Deputetet nuk mund 

te kryejne asnje veprimtari fitimprurese qe huron nga pasuria e shtetit ose 

e pushtetit vendor dhe as te fitojne pas uri te ketyre. 4. Per ~do shkelje te 

paragrafit 3 te ketij neni, me mocion te kryetarit te Kuvendit ose te nje se 

dhjetes se anetareve te tij, Kuvendi vendos per dergimin e ~eshtjes ne 

Gjykaten Kushtetuese, e cila konstaton papajtueshmerine. ". 

(ii) Neni 71 parashikon se: "1. Mandati i depute tit filion diten qe ai shpallet i 

zgjedhur nga komisioni perkates i zgjedhjeve. 2. Mandati i deputetit mbaron 

ose eshte i pavlefshem, sipas rastit: a) kur ai nuk ben betimin; b) kur heq dare 

nga mandati,· c) kur vertetohet nje nga kushtet e pazgjedhshmerise ose 

papajtueshmerise te parashikuara ne nenet 69, 70 paragraftt 2 dhe 3; <;) 

kur mbaron mandati i Kuvendit,· d) kur mungon pa arsye mbi 6 muaj rresht 

ne Kuvend,· dh) kur denohet me vendim gjyqesor te formes se prere per 

kryerjen e nje krimi. ". 

Kodi i Familjes: 

(i) Neni 74 parashikon se: "Bashkesia perbehet nga: a) pasuria e fituar nga 

te dy bashkeshortet, se bashku ose vee e vee, gjate marteses; b) te ardhurat e 

fituara nga veprimtaria e vecante e cdo bashkeshorti gjate marteses, nese nuk 

jane konsumuar deri ne mbarimin e bashkepronesise,· c) frytet e pasurise se 

cdo bashkeshorti, qe jane marre dhe nukjane konsumuar deri ne mbarimin e 

bashkepronesise; <;) veprimtaria tregtare e krijuar gjate marteses." 

Ligji nr. 9367, date 07.04.2005 "Per parandalimin e konfliktit te interesave ne 

ushtrimin e funksioneve publike", i ndryshuar: 

(i) N eni 5 parashikon se: "1. I nteresat private te zyrtarit jane at a interesa qe 

perputhen, permbajne, bazohen ose burojne nga: dh) marredhenie familjare 

apo te bashkejeteses. 2. Kufizimet e interesave private, te percaktuara 

shprehimisht ne kete ligj, zbatohen se bashku me kufizimet e te njejtit interes 

privat, te percaktuara shprehimisht ne nje ligj tjeter, sipas parimit, qe 

zbatohet ai kufizim qe eshte me i rrepte." 

(ii) Neni 21 parashikon se: "1. Asnje individ, kur ky njesohet me nje zyrtar ne 

njerin nga funksionet e percaktuara ne kreun III, seksioni 2 te ketij ligji, 

gjyqtaret e prokuroret ne nivelin e gjykates se shkalles se pare e ne ate te 

apelit, dhe asnje shoqeri tregtare, ortakeri a shoqeri e thjeshte, ku ky zyrtar 

zoteron, ne menyre aktive apo pasive, aksione a pjese ne kapital, ne c;faredo 

sasie, nuk mund te lidhe kontrate ose nenkontrate me asnje institucion publik." 

(iii) Neni 24 parashikon se: "1. Rrethi i personave te lidhur me zyrtarin, ne 

zbatim te ndalimeve te percaktuara ne nenin 21 dhe ne nenin 22 te ketij ligji, 

perbehet nga bashkeshorti/ja, bashkejetuesi/jafemijet ne moshe madhore dhe 

prinderit e zyrtarit e te bashkeshortitles dhe bashkejetuesit/es. 3. Ndalimet dhe 

kufizimet per zyrtarin, te percaktuara ne kete seksion, zbatohen edhe per 

personate lidhur mete, ne perputhje me pikat e mesiperme te ketij neni." 

(iv) Neni parashikon se: "Ministri: c) nuk mund te zoterojne ne menyre aktive 

aksione ose pjese te kapitalit te nje shoqerie tregtare, pavaresisht ngafusha e 

veprimtarise se saj." 

(v) Neni 28 parashikon se "Deputeti: a) nuk mund te jete drejtues ose anetar 

i organeve drejtuese te organizatave fitimprurese; b) nuk mund te ushtroje 

veprimtari private, qe krijon te ardhura ne formen e personit fizik tregtar, 

ortakeri personash fizike tregtare te c;do forme, profesione te lira te avokatise, 

te noterise, ekspertit te licencuar, si dhe te konsulentit, agjentit a perfaqesuesit 

te organizatave te percaktuara ne shkronjen "a" te ketij neni dhe nuk mund 

te jete i punesuar, me kohe te plate, ne nje detyre tjeter; c) nuk mund te 

zoteroje, ne menyre aktive, asnje aksion ose pjese ne kapital te nje shoqerie 

tregtare, nese ajo rezulton me pozite dominuese ne treg." 

(vi) Neni 35 parashikon se: "1. Person i lidhur, per qellim te neneve 27 deri 

33 te ketij ligji, per ku.fizimet e interesave private te zyrtareve, te percaktuar 

ne nenet e tjera te ketij seksioni, jane vetem bashkeshorti/ja, bashkejetuesi/ja, 

femijet ne moshe madhore, prinderit e zyrtarit e te bashkeshortit/es dhe 

bashkejetuesit/es.2. Ne rast se aksionet apo pjeset ne kapital jane te 

regjistruara ne emrin e personit te lidhur, ato vleresohen njelloj site ishin te 

regjistruara ne emer te vete zyrtarit dhe personit te lidhur i kujizohen te 

drejtat pasurore per to, ne te njejten mase dhe menyre si ne rastin e vete 

zyrtarit." 

(vii) Neni 45 parashikon se: "1. c;do shkelje e detyrimeve te percaktuara ne 

kete ligj nga zyrtaret perben shkelje disiplinore, pavaresisht nga pergjegjesia 

penale apo administrative. Masat disiplinore zbatohen ne perputhje me ligjet, 

qe rregullojne marredheniet e punes dhe/ose statusin e zyrtareve. Per masat 

disiplinore te marra nga institucionet perkatese, njoftohet rast pas rasti 

Inspektorati i Larte. 2. Per zyrtaret, qe njesohen ose jane anetare te organeve 

kushtetuese, zbatohen masat dhe procedural e percaktuara nga Kushtetuta 

dhe dispozitat ligjore perkates." 

Jurisprudenca e Gjykates Kushtetuese: 

(i) Vendimi nr. 44, date 07.10.2011 (rasti i deputetit Ilir Begja): 

"Papajtueshmeria me funksionin e deputetit nenkupton qe deputeti nuk mund 

te ushtroje asnje funksion tjeter pervec; atij te anetarit te parlamentit ose 

anetarit te qeverise. Ne thelb papajtueshmeria perqendrohet ne dy aspekte: e 

para lidhet me ndalimin per te mbajtur dy funksione pub/ike, e dyta, me 

ndalimin per te mbajtur nje funksion publik dhe nje privat me karakter 

ekonomik (ose jo). Ne te dyja rastet, ndalimi per te mbajtur dy 

funksione/detyra synon parandalimin e mbivendosjes se kompetencave te 

ndara tek i njejti person ose organ dhe ne kete menyre moscenimin e parimit 

te ndarjes dhe balancimit te pushteteve dhe si rrjedhoje te shtetit te se drejtes. 

Gjithashtu, ndalimi i ushtrimit te me shume se nje funksioni/detyre 

parashikohet per te garantuar edhe angazhimin e plate dhe pa rezerva te 

funksionarit ne kryerjen e detyres se marre persiper pre} tij, gje e cila mund 

te reduktohej ose te behej e pamundur per shkak te angazhimit te ver;ante qe 

kerkon kryerja e njekohshme e dy detyrave nga funksionari. lnstituti i 

papaj tueshmerise mbron ushtrimin e mandatit te dhene dhe garancite e 

paanshmerise se te zgjedhurit. Ai konsiston ni! pamundi!sini! juridike per te 

mbajtur nje detyre per te cilen subjekti eshte zgjedhur ne menyre te vlefshme 

ose ti! zhvilloji! disa aktivitete ti! caktuara ti! konsideruara nga ligjvi!ni!si si 

ti! papajtueshme me mandatin elektora/. Per papajtueshmerine, si koncept 

ndalues i kryerjes se me shume se nje detyre/funksioni, nuk eshte e 

rendesishme nese funksionari bie ne kushtet e perfitimit per shkak te detyres 

ose jo ose ne konflikt interesi midis detyres se tij dhe interesave private. Veti!m 

fakti i ushtrimit ti! dy funksioneveldetyrave (pub/ike-pub/ike, pub/ike

private) mja(ton qi! ai ti! konsumoji! ki!ti! ndalim. Deputeti nuk duhet te 

kujdeset per te ardhurat e tij gjate kohes qe ushtron detyren, me qellim 

permbushjen sa me mire te funksionit per te cilin ai eshte zgjedhur." 

(ii) Vendimi nr. 32/2016 (rasti i deputetit Koco Kokedhima: "Instituti t 

papajtueshmerise shfaqet, nga njera ane, si mekanizmi qe ka per qellim 

mbrojtjen e pavaresise se mandatit parlamentar dhe, nga ana tjeter, si 

reagimi ndaj detyrimit te parandalimit te konfliktit te interesit gjate ushtrimit 

te funksioneve pub/ike. Ne menyre qe nje anetar i Parlamentit te jete ne 

gjendje te kryeje detyrat e tij si perfaqesues i popullit, vete Kushtetuta ka 

percaktuar jo vetem disa te drejta, par edhe disa detyrime per te. Qi!llimi i 

rregullimit kushtetues ti! nenit 70 ti! Kushtetuti!s i!shti! ti! siguroji! ushtrimin 

e mandatit ti! lire nga ana e deputetit, per ti! garantuar qi! ai do ti! veproji! ni! 

interes ti! popullit dhe jo ni! interesin e tij personal ose ti! nji! grupi ti! 

caktuar. Kjo i sherben parimit te sherbimit sa me te mire ndaj qytetareve dhe 

parimit te demokracise, ku r;do funksionar publik duhet te ushtroje mete gjitha 

forcat dhe energjite e veta detyren per te cilen eshte zgjedhur ose emeruar, 

detyre te cilen ai e ka pranuar me vullnetin e tij te plate dhe te lire. E kunderta 

mbart, natyrshem, dyshime lidhur me besueshmerine e publikut ne cilesine e 

perfaqesimit te tij. Me qellim evitimin e papajtueshmerise me detyren, deputeti 

ka detyrimin te marre masat e duhura per perfaqesimin sa me te mire te 

zgjedhesve dhe ushtrimin e mandatit te tij konform detyrimeve kushtetuese dhe 

ligjore, r;ka duhet te filloje qe ne periudhen parazgjedhore {perfs hi ketu edhe 

fushaten zgjedhore). Pergatitja per marrjen e nje funksioni publik perfshin, 

perpara detyrimeve ligjore, edhe plotesimin e detyrimeve morale dhe 

shoqerore kundrejt publikut. Deputeti duhet te marre te gjitha masat per te 

shmangur ~do situate papajtueshmerie apo konflikti interesi qe mund te 

Iinde ne momentin e marrjes (fillimit) se mandatit parlamentar dhe gjate 

gjithe kohes qe ai vazhdon. Veprimet konkrete per kete qellim nevojiten te 

merren me se voni deri ne momentin e shpalljes se rezultatit perfundimtar te 

zgjedhjeve, kohe ne te cilen mundesohet siguria dhe qartesia te deputeti per 

te ardhurat e tij financiare. Gjykata, bazuar ne nenin 7013 te Kushtetutes, 

vlereson se shmangia e fitimevelte ardhurave nga huxheti i shtetit eshte nje 

detyrim qe huron drejtperdrejt nga kjo dispozite, e cila ndalon shprehimisht 

jo vetem kryerjen e veprimtarise fitimprurese qe huron nga pasuria e shtetit 

ose pushtetit vendor, por edhe qe "te fitohen pas uri te ketyre", pavaresisht 

menyres se sifitohen ato. Ne vleresimin e Gjykates neni 70/3 i Kushtetutes e 

lidh papajtueshmerine me funks ion in e deputetit me momentin e ushtrimit te 

veprimtarise konkrete fitimprurese apo ardhjes se te ardhurave nga lg'o 

veprimtari, e cila nuk duhet te perkoje me kohen gjate se cites deputeti ushtron 

funksionin e te zgjedhurit si perfaqesues i popullit .... pavaresisht se vihet ne 

levizje ne haze te nenit 7013 te Kushtetutes, kjo dispozite nuk mund te lexohet 

e shkeputur nga permbajtja e nenit 70 ne teresine e tij, i cili edhe pse ne 

thelh ka per qellim shmangien e konjliktit te interesit ne ushtrimin e 

funksioneve pub/ike, per sa u takon rregullave, mjeteve, menyrave, 

procedurave, pergjegjesive dhe kompetencave per identifikimin, deklarimin, 

regjistrimin, trajtimin, zgjidhjen dhe denimin e rasteve te konjliktit te 

interesit, referon te ligji nr.9367/2005. Perver; ndalimeve te sipercituara, ky 

ligj ka parashikuar edhe menyrat haze te trajtimit dhe te zgjidhjes se 

konjliktit te interesit. Eshte detyre e deputetit, qe ne perputhje me te gjithe 

kuadrin kushtetues dhe ligjor ne fuqi, te marrin masat e duhura per te 

plotesuar detyrimet qe rrjedhin me rastin e marrjes se mandatit 

parlamentar. Gjykata vlereson se neni 70/3 i Kushtetutes dhe jurisprudenca 

kushtetuese nuk kane here dallim ne kete drejtim midis personit juridik dhe 

atij fizik dhe midis veprimtarise se layer ver;mas nga keto subjekte te se 

drejtes, si dhe nuk e kane lidhur ndalimin me perfitimin drejtperdrejt te 

deputetit nga veprimtaria e kryer." 

IV. ANALIZA LIGJORE 

Parashikimi nga kushtetuteberesi i rasteve te papajtueshmerive qe lidhen me 

mandatin e deputetit perben nje garanci per respektimin e parimit te ndarjes se 

pushteteve, pavaresise ne ushtrimin e mandatit parlamentar, si dhe shmangien e 

konfliktit te interesit. Ndersa, sipas pikes 2 te nenit 70 Kushtetutajone ia ka deleguar 

ligjeve te posac;me rastet e papajtueshmerise, ne piken 3 te kesaj dispozite ka 

preferuar te vendose ndalimin ne rang kushtetues dhe ta cilesoje si te papajtueshem 

me funksionin e deputetit ushtrimin e aktivitetit fitimprures prej tij , kur te ardhurat 

nga ky aktivitet burojne nga buxheti i shtetit. Ky ndalim eshte i shprehur qarte dhe 

pa ekuivok nga kushtetuteberesi, i cili ka pasur si qellim eliminimin e plote te 

shkaqeve per ta konsideruar funksionin e deputetit si nje mundesi e mire per te shtuar 

burimin e te ardhurave private nepermjet pozites se favorshme qe ka ai si anetar i 

organit mete larte perfaqesues. 

Ajo qe parashikohet e qarte ne nenin 70/2 i Kushtetutes eshte ndalimi i ushtrimit te 

funksioneve te tjera nga deputeti menjehere pas marrjes se mandatit te deputetit. 

Neni 70/3 e konsideron te papajtueshme me funksionin e deputetit ushtrimin e 

"veprimtarise fitimprurese qe bur on nga pasuria e shtetit ose e pushtetit vendor dhe 

as te fitojne pas uri te ketyre". Ndalimet e tjera parashikohen me ligje te posa9me. 

Nese deputeti perve9 pages qe do te merrte si i tille, do te mund te merrte dhe te 

ardhura te tjera nga buxheti i shtetit per shkak te profesionit te tij primar, atehere ky 

parim dote cenohej. Kjo i sherben parimit te sherbimit sa mete mire ndaj qytetareve 

dhe ne fund te fundit parimit te demokracise, ku ydo funksionar publik duhet te 

ushtroje mete gjitha forcat dhe energjite e veta detyren per te cilen eshte zgjedhur 

ose emeruar, detyre te cilen ai e ka pranuar me vullnetin e tij te plote dhe te lire. E 

kunderta mbart, natyrshem, dyshime lidhur me besueshmerine e publikut ne cilesine 

e perfaqesimit te tij. 

Neni 70/3, sic shprehet edhe Gjykata Kushtetutese ne jurisprudencen e saj, nuk mund 

te lexohet e shkeputur nga permbajtja e nenit 70 ne teresine e tij, i cili edhe pse ne 

thelb ka per qellim shmangien e konfliktit te interesit ne ushtrimin e funksioneve 

publike, per sa u takon rregullave, mjeteve, menyrave, procedurave, pergjegjesive 

dhe kompetencave per identifikimin, deklarimin, regjistrimin, trajtirnin, zgjidhjen 

dhe denimin e rasteve te konfliktit te interesit, referon tek ligji nr.9367/2005. 

Ligji nr. 9367/2005 parashikon shprehimisht ne nenin 35 te tij se "ne rast se aksionet 

apo pjeset ne kapitaljane te regjistruara ne emrin e personit te lidhur (qe sipas ligjit 

eshte bashkeshorti), ato vleresohen njelloj site ishin te regjistruara ne emer te vete 

zyrtarit. Per pasoje, ne kuptim te ligjit dhe per efekt te zbatimit te ndalimit 

kushtetues/ligjor, shoqeria tregtare AG. TCC sh.p.k. konsiderohet ne pronesi te vete 

ministres dhe deputetes znj. Olta Xhacka. Per pasoje, perfitimet nga pasuria e shtetit, 

qe burojne nga vendimi nr. 3/5, date 29/03/2021 "Per miratimin e statusit 

"investim/investitor strategjik procedure e asistuar " per projektin e investimit 

"DREAMADES LUXURY SUITES', jane perfitime edhe te ministres dhe deputetes 

znj. Olta Xhacka. 

Kjo rrjedh natyrshem edhe nga percaktimet e Kodit te Familjes. Konkretisht, ne 

nenin · 74 te Kodit percaktohet se "Bashkesia perbehet nga: a) pasuria e fituar nga 

te dy bashkeshortet, se bashku ose vee e vee, gjate marteses,· b) te ardhurat nga 

veprimtaria e vecante e cdo bashkeshorti gjate marteses, nese nuk jane konsumuar 

deri ne mbarimin e bashkepronesise; r;) veprimtaria tregtare e krijuar gjate 

marteses." Nga kjo dispozite mund te deduktohet se cdo pas uri e krijuar gjate 

marteses qe i perket Z. Gaci, rrjedhimisht i perket edhe znj . Xhacka, perfshire ketu 

edhe shoqeria tregtare "AG.TCC" sh.p.k. , duke qene se kj o e fundit eshte krijuar pas 

lidhjes se marteses. Kjo dote thote se perfitimi nga ana e kesaj shoqerie e te drejtave 

mbi pasurite e shtetit, duhet konsideruar njesoj sikur te kishte perfituar vete deputetja 

dhe ministrja Znj. Xhacka. 

Nga dokumentacioni bashkelidhur rezulton e provuar se shoqeria tregtare AG. TCC 

sh.p.k. ka perfituar te drejten per te kryer veprimtari fitimprurese qe burojne nga 

pasuria e shtetit dhe pushtetit vendor, nepermjet ofrimit te sherbimeve ne fushen e 

turizimit, ne kohen ne te cilen ka ushtruar mandatin e deputetit. Ky fakt bie ndesh 

me ndalimin kushtetues te parashikuar nga neni 70/2-3 i Kushtetutes dhe eshte 

teresisht i mjaftueshem per konstatimin e papajtueshmerise se mandatit te deputetit 

per znj. Olta Xhacka. 

Sipas ligjit Nr.8743, date 22.2.2001 "Per pronat e paluajtshme te shtetit", i 

ndryshuar, i perkasin shtetit dhe bejne pjese ne pronat e paluajtshme publike: vija 

bregdetare per te hyre ne toke. Per pasoje, lejimi i perdorimit te brigjeve te detit dhe 

te zones perkatese te plazhit perballe kompleksit, ne funksion te realizimit te 

projektit investues strategjik "Dreamades Luxury Suites", Gjileke, Himare, nga ana 

e shoqerise tregtare AG. TCC sh.p.k. nenkupton qe ajo do te kryeje veprimtari 

fitimprurese qe burojne nga pasuria e shtetit. Per me teper, kjo veprimtari 

fitimprurese, per shkak te perfitimit te trajtimit preferencial sipas ligjit per investimet 

strategjike, perfiton edhe reduktim te vleres se TVSH-se, qe jane te ardhura te 

Buxhetit te Shtetit. 

Nga ana tjeter, paragrafi 2 i nenit 70 te Kushtetutes parashikon shprehimisht se: 

"Deputetet nuk mund te ushtrojne njekohesisht asnje detyre tjeter shteterore, pervec; 

asaj te anetarit te Keshillit te Ministrave. Rastet e tjera ti! papajtueshmi!risi! 

caktohen me ligj.". Nje nga ligjet qe parashikon edhe rastet e papajtueshmerise me 

mandatit e deputetit eshte edhe ligji nr. 9367, date 7.4.2005 "per parandalimin e 

konfliktit te interesave ne ushtrimin e funksioneve publike", i ndryshuar. Neni 

28 i ketij ligji parashikon shprehimisht se: "Deputeti: a) nuk mund te jete drejtues 

ose anetar i organeve drejtuese te organizatave fitimprurese; b) nuk mund te 

ushtroje veprimtari private, qe krijon te ardhura ne for men e person it fizik tregtar, 

ortakeri personash fizike tregtare te c;do forme, profesione te lira te avokatise, te 

noterise, ekspertit te licencuar, si dhe te konsulentit, agjentit a perfaqesuesit te 

organizatave te percaktuara ne shkronjen "a " te ketij neni dhe nuk mund te jete i 

punesuar, me kohe te plote, ne nje detyre tjeter; c) nuk mund te zoteroje, ne menyre 

aktive, asnje aksion ose pjese ne kapital te nje shoqerie tregtare, nese ajo rezulton 

me pozite dominuese ne treg." . I njejti ndalim edhe me i rrepte vepron edhe per 

zyrtarin qe ushtron funksionin kushtetues te ministrit. 

Zoterimi i aksioneve ne shoqerine "AG.TCC" sh.p.k., duke mos respektuar ndalimet 

ligjore, perben shkelje flagrante te ndalimit te parashikuar nga shkronja "a" e nenit 

28 te ligjit nr. 9367/2005. Persa me lart, ne rastin konkret vertetohen kushtet e 

papajtueshmerise me mandatin e deputetit, te parashikuara me ligj, edhe ne kuptim 

te nenit 70/2 te Kushtetutes. Ne baze te nenit 71/1 te Kushtetutes mandati i saj 

parlamentar konsiderohet i fituar ne momentin e shpalljes deputet nga KQZ-ja ne 

vitet 2013, 2017 dhe 2021. Deputetja znj . Olta Xhacka kishte detyrimin qe ne 

momentin e shpalljes se saj fituese nga KQZ-ja te shmangte <;do rast te 

papajtueshmerise, duke perfshire ndalimin e perfitimit te fondeve publike nga 

shoqeria tregtare, por edhe papajtueshmerine e parashikuar ne dispozitat e ligjit nr. 

9367/2005. Deputeti ka pergjegjesi individuale per ushtrimin e detyres se tij dhe nuk 

mund te justifikoje veprimet e tij jokushtetuese me situata te tjera jokushtetuese apo 

joligjore. Ne vendimin nr. 44/2011 , Gjykata Kushtetuese eshte shprehur se: 

"Deputeti ka detyrimin qe ne momentin e shpalljes se rezultatit perfundimtar te 

zgjedhjeve, pavaresisht se kur ben betimin, te sillet si deputef'. 

V. KONKLUZIONE 

Pas konstatimit te fakteve te sipermendura, studimit te se drejtes se aplikueshme dhe 

nje analize ligjore te kujdesshme, Grupi Parlamentar i Partise Demokratike ka 

konkluduar se deputetja e PS-se, Znj. Olta Xhacka, njekohesisht ish minister per 

Evropen dhe Punet e Jashtme, ndodhet ne kushtet e papajtueshmerise, cka duhet te 

sjelle edhe perfundimin e mandatit te saj. Per kete arsye, me shkresen nr. 2283 prot. , 

date 20.06.2022, i eshte drejtuar Kuvendit te Shqiperise me nje mocion per ndjekjen 

e procedures parlamentare per konstatimin e pavlefshmerise dhe mbarimit te 

mandatit te deputetes Znj. Olta Xhacka. 

Ne vijim te fakteve dhe rrethanave te ceshtjes, te drejtes se aplikueshme dhe 

jurisprudences se Gjykates Kushtetuese, analizes ligjore dhe procedures 

parlamentare te ndjekur, eshte e qarte se deputetja dhe ish ministrja per Evropen dhe 

Punet e Jashtme, Znj. Olta Xhacka ndodhet ne kushtet e papajtueshmerise, te 

percaktuar nga neni 70, pikat 2 dhe 3 te Kushtetutes se Shqiperise, pasi shoqeria 

"AG.TCC" sh.p.k., e cila ndodhet ne pronesi te bashkeshortit te saj , Z. Artan Gaci, 

e per rrjedhoje edhe ne pronesi te saj, ne kuptim te nenit 74 te Kodit te Familjes, dhe 

nenit 35 te ligjir nr. 9367/2005 "Per parandalimin e konfliktit te interesave ne 

ushtrimin e funksioneve publike", ka perfituar te drejta pasurore mbi pasurine e 

shtetit. Konkretisht, si rezultat i perdorimit te brigjeve te detit, e cila perben pasuri 

shteterore, per instalimin e stacioneve te plazhit ne fshatin Gjileke, Himare, shoqeria 

"AG.TCC" sh.p.k., ne bashkepronesi te bashkeshortit dhe te deputetes Xhacka, do 

te siguroje te ardhura, cka perben qartazi nje veprimtari fitimprurese qe buron nga 

pasuria e shtetit. 

Megjithate, jurisprudenca e Gjykates Kushtetuese (shih vendimet nr. 44/2011 , nr. 

7/2016, nr. 72/2016 dhe nr. 93/20 16), por edhe neni 11911 i Rregullores se Kuvendit, 

kane percaktuar se Kuvendi nuk ia nenshtron debatit parlamentar, pasi nuk i hyn 

themelit te ceshtjes. Keshilli per Rregulloren, Mandatet dhe lmunitetin vlereson 

vetem permbushjen e kritereve formale qe kane te bejne me faktin nese kerkesa eshte 

bere me shkrim, eshte nenshkruar nga jo me pak se 1/10 e deputeteve, ka 

bashkelidhur dokumentacionin provues, verifikon momentin e marrjes se mandatit 

te deputetit, si dhe verifikon nese mocioni ka te beje me kryerjen e veprimtarive 

fitimprurese me pasuri qe burojne nga pasuria e shtetit ose e pushtetit vendor apo 

fitimin e pasurive shteterore. Ne rastin konkret, rezulton se mocioni i paraqitur eshte 

bere me shkrim, eshte nenshkruar nga 14 deputete, ka bashkelidhur te gjitha provat 

shoqeruese, Znj. Olta Xhacka eshte zgjedhur deputete ne vitet 2013, 2017 dhe 2021, 

si dhe mocioni ka te beje me kryerjen e veprimtarive fitimprurese qe burojne nga 

pasuria e shtetit, perkatesisht perdorimi i brigjeve te detit per instalimin e stacioneve 

te plazhit qe do te sigurojne te ardhura per kompanine "AG.TCC" sh.p.k., ne 

bashkepronesi te deputetes dhe bashkeshortit te saj. Ne kete kuptim, por edhe ne 

zbatim te vendimit nr. 7/2016 te Gjykates Kushtetuese dhe nenit 119/1, pika 2 te 

Rregullores, Kuvendi ka detyrimin ta dergoje ceshtjen ne Gjykaten Kushtetuese, sic 

ka vepruar edhe me vendimet nr. 18/2016 (rasti i deputetit Koco Kokedhima), nr. 

28/2016 (rasti i deputetes Valentina Leskaj) dhe nr. 29/2016 (rasti i deputetit Rakip 

Suli), ne respekt edhe te praktikes se Kuvendit te Shqiperise. 

Gjykata Kushtetuese ne vendimin nr. 1/2023 ka arsyetuar qe: "Ne kendveshtrim te 

sa me /art, si dhe rrethanave te rastit konkret, Gjykata veren se Kuvendi nuk mund 

te vleresoje ne theme/ nese deputetja ne jjale, permes bashkeshortit te sa}, ka kryer 

veprimtari fitimprurese qe huron nga pasuria e shtetit ose e pushtetit vendor dhe 

nese kafituar pasuri te ketyre, si dhe nese veprimet/mosveprimet e deputetes, permes 

bashkeshortit te sa}, perbejne shkelje te pikes 2 ose te pikes 3 te nenit 70 te 

Kushtetutes. Me jjale te tjera, sipas Gjykates, 9eshtja e vleresimit te 

papajtueshmerise ne ushtrimin e mandatit te deputetes, e cila nepermjet 

bashkeshortit mund te kete ushtruar veprimtari fitimprurese qe burojne nga pasuria 

e shtetit ose e pushtetit vendor dhe te kete fituar pasuri te ketyre, referuar fakteve, 

nuk i takon vleresimit te Kuvendit, por vleresimit te kesaj Gjykate, pasi ato (faktet) 

kerkojne shqyrtimin ne theme/, ne menyre qe te mund te percaktohet nese duhet te 

klasifikohen ne parashikimet e nenit 70, pika 2 ose nenit 70, pika 3, te Kushtetutes. 

Gjykata rithekson se ne zbatim te nenit 70, pika 4, te Kushtetutes nje e dhjeta e 

deputeteve te Kuvendit ka te drejte te paraqese mocion per konstatimin e 

papajtueshmerise dhe mbarimit te mandatit te deputetit, ndersa vendimmarrja e 

Kuvendit eshte e domosdoshme me qellim venien ne levizje te kesaj Gjykate per t 'u 

shprehur per theme/in e t;eshtjes, per sa kohe qe pa nje vendim te ketij organi 

Gjykata nuk mund te shqyrtoje kerkesa te tilla. Per rrjedhoje, Gjykata vlereson se 

ne rastin konkret Kuvendi duhet te kishte pranuar mocionin e kerkuesit dhe te 

dergonte t;eshtjen per shqyrtim ne kete Gjykate, ne menyre qe aspektet e pretenduara 

si papajtueshmeri te mandatit te deputetes Olta Xhat;ka t 'i nenshtroheshin vleresimit 

kushtetues, pasi gjate gjykimit kushtetues nuk u verifikua ndonje pengese juridiko

formale qe mocioni te pengohej nga Kuvendi.". 

Ne keto kushte, ne mbeshtetje te neneve 70 pika 4 dhe 132 te Kushtetutes, seanca 

plenare duhet te 

VENDOS: 

"Dergimin e ceshtjes Gjykates Kushtetuese per te konstatuar 

papajtueshmerine me mandatin te deputetes znj. Olta Xhacka, sipas Mocionit 

te paraqitur nga 1110 e deputeteve te Kuvendit te Shqiperise.". 

